
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
σοφοὶ καὶ τῶν θεολογικῶν οἱ μυστικώτατοι. 
πρώτιστον δὲ καὶ τῶν εὐθυγράμμων τὸ τρίγωνον. 
ἀναφαίνεται μὲν οὖν τὰ σχήματα πρώτως ἐν ταῖς ἐφεξῆς
διακοσμήσεσιν τῶν θεῶν, ὑφίσταται δὲ κατὰ τὰς ἐν
τοῖς νοητοῖς προυπαρχούσας κρυφίους αἰτίας.




Def. XVII. Διάμετρος δὲ τοῦ κύκλου ἐστὶν
εὐθεῖά τις διὰ τοῦ κέντρου ἠγμένη καὶ 
περατουμένη ἐφ' ἑκάτερα τὰ μέρη ὑπὸ τῆς τοῦ
κύκλου περιφερείας, ἥτις καὶ δίχα τέμνει τὸν
κύκλον.




Σαφῶς ἐδήλωσεν αὐτὸς ὁ στοιχειωτής, ὅτι οὐ
πᾶσαν ὁρίζεται διάμετρον, ἀλλὰ τὴν κυκλικήν, ἐπεὶ
καὶ τετραγώνων ἔστι διάμετρος καὶ ὅλως 
παραλληλογράμμων, ἔστι δὲ καὶ σφαίρας ἐν τοῖς στερεοῖς 
σχήμασιν. ἀλλ' ἐπὶ μὲν τούτων καὶ διαγώνιος 
προσαγορεύεται, ἐπὶ δὲ τῆς σφαίρας καὶ ἄξων καλεῖται, 
διάμετρος δὲ μόνως ἐπὶ τῶν κύκλων, ἐπεὶ καὶ τῆς ἐλλείψεως
ἄξονα λέγειν εἰώθασι καὶ τοῦ κυλίνδρου καὶ τοῦ
κώνου, τοῦ δὲ κύκλου διάμετρον ἰδίως. αὕτη τοίνυν
εὐθεῖα μέν ἐστι τῷ γένει, πολλῶν δὲ οὐσῶν εὐθειῶν
ἐν τῷ κύκλῳ καθάπερ καὶ σημείων (?). ἀπείρων μὲν
οὖν ὥςπερ ἕν τι τῶν σημείων τὸ κέντρον ἐστίν, οὕτω
δὴ καὶ ἡ διάμετρος αὕτη καλεῖται μόνον ἡ διὰ τοῦ

